
Árskýrsla stjórnar, starfsárið 2008 - 2009
Ágætu félagar!

Á starfsárinu 2008 til 2009 hefur verið lögð áhersla á upplýsinga og fræðslustarf, en einnig hefur stjórnin unnið að heimasíðu fyrir SÍP. Aðilar að SÍP eru nú 15 og hafa því litlar breytingar orðið frá fyrra ári.
Starfsemin á árinu.
Eitt af markmiðum Sambands íslenskra prófunarstofa hefur verið að halda kynningar og fræðslufundi fyrir félagsmenn. Á þessu ári var kynningarfundur um starfsemi Staðlaráðs Íslands  og var hann haldinn  6. febrúar sl. Um kynninguna sá Guðrún Rögnvaldardóttir hjá Staðlaráði. Um 20 manns sóttu kynninguna.  
Kynningin fjallaði m.a um eftirfarandi: 

·  Staðlaráð Íslands, hlutverk þess, skipulag og verkefni 

·  Hvernig staðlar verða til og hver eru tengsl staðla við lög og reglugerðir 

·  Staðla sem eru sérstaklega áhugaverðir fyrir SÍP
Meðal hlutverka Staðlaráðs er:
Að aðhæfa og staðfesta þá staðla sem skylt er vegna aðildar Staðlaráðs að erlendum staðlasamtökum, en einnig að greiða fyrir því að íslenskum stöðlum verði beitt í opinberri stjórnsýslu og hjá einkaaðilum. 
Stjórnin hefur stuðlað að bættri menntun innan starfsgreinarinnar hvað varðar rannsóknarmenn og aðstoðarmenn á rannsóknarstofum. Leitað var til  Nýsköpunarmiðstöðvar Íslands sem áætlar nú að byggja upp námskeið fyrir starfsfólk rannsóknarstofa. Búist er við að námskeiðið verði haldið á haustmánuðum 2009.
Tengslin við EUROLAB og  EuraCem hafa verið fólgin í þátttöku okkar í aðalfundum þeirra og miðlun upplýsinga  um evrópska prófunarstarfsemi. 
Minnispunktar frá fundi Eurolab þann 1. apríl sl. eru lagðir fram á aðalfundi.
Fjármál
Vísað er í yfirlit  gjaldkera varðandi fjármál félagsins

Stjórn og stjórnarfundir
Fjórir stjórnarfundir voru haldnir á starfsárinu  þar sem áhersla var lögð á að skipuleggja fræðslu og kynningar auk þess að undirbúa  heimasíðu félagsins. Félagsmenn eru hvattir til að bjóða sig fram til setu í stjórn félagsins og stuðla þannig að framgangi félagsins.
Á starfsárinu var stjórnin skipuð á eftirfarandi hátt:

Aðalsteinn Arnbjörnsson Nýsköpunarmiðstöð Íslands, - formaður
Heiða Pálmadóttir Matís ohf, - ritari
Elísabet Sólbergsdóttir Rannsóknastofa í lyfja- og eiturefnafræði, - gjaldkeri
Þorbjörg Hólmgeirsdóttir, Mannvit hf

Stefán Björnsson, Össur h.f.

